
ப�ொறுப்பல்ல: இந்தச் செய்தித்தாளில் பிரசுரம் ஆகியுள்ள 
விளம்பரங்களின் அடிப்படையில் செயல்படுமுன், அவற்றில் 
உள்ள தகவல்கள் சரியானவைதானா என்பதை ப�ோதுமான 
அளவு விசாரித்து சரிபார்த்துக்கொள்ளுமாறு வாசகர்கள் 
கேட்டுக்கொள்ளப்படுகிறார்கள். விளம்பரங்கள்/ விளம்பரதாரர் 
/ அவர்களின் தயாரிப்புகள் / சேவைகள் ப�ோன்றவற்றின் 
நம்பகத்தன்மைக்கு இந்தச் செய்தித்தாளின் உரிமையாளரும் 
பதிப்பாளருமான கஸ்தூரி & சன்ஸ் லிமிடெட் / கே.எஸ்.எல். 
மீடியா லிமிடெட் உத்தரவாதம் அளிக்கவில்லை. இந்தச் 
செய்தித்தாளில் வெளியாகும் விளம்பரங்களால் ஏதேனும் 
சேதம் அல்லது இழப்பு ஏற்படும் பட்சத்தில், இந்தச் செய்தித் 
தாளின்/ மேற்சொன்ன நிறுவனங்களின் உரிமையாளர், 
பதிப்பாளர், அச்சிடுவ�ோர், ஆசிரியர், இயக்குநர்கள், ஊழியர் 
கள் ஆகிய�ோர் எந்தச் சூழலிலும் எந்த வகையிலும் அதற்குப் 
ப�ொறுப்பாகமாட்டார்கள்.

படைப்புகளை அனுப்புவ�ோர் பிரதி எடுத்துவைத்துக்கொண்டு 
அனுப்பவும். பிரசுரமாகாதவற்றைத் திரும்ப அனுப்ப இயலாது.

சின்னச் சின்னதாய்... தூத்துக்குடியிலிருந்து பாலக்காடு, மேட்டுப்பாளையத்துக்கு அறிவிக்கப்பட்ட

ரயில்களை விரைந்து இயக்க வேண்டும்
z தெற்கு ரயில்வே கூடுதல் ப�ொதுமேலாளரிடம் மனு

zzதூத்துக்குடி
ரயில்வே வாரியத்தால் ஒப்புதல் 
அளிக்கப்பட்ட தூத்துக்குடி- பாலக் 
காடு, தூத்துக்குடி- மேட்டுப்பாளை 
யம் ரயில்களை விரைவாக இயக்க 
க�ோரி தூத்துக்குடி இந்திய த�ொழில் 
வர்த்தக சங்கம் மற்றும் பயணிகள் 
நலச்சங்கத்தினர் தெற்கு ரயில்வே 
கூடுதல் ப�ொதுமேலாளரை நேற்று 
சந்தித்து மனு அளித்தனர்.

தூத்துக்குடி இந்திய த�ொழில் 
வர்த்தக சங்க தலைவர் டி.ஆர்.
க�ோடீஸ்வரன், தூத்துக்குடி மாவட்ட 
பயணிகள் நலச்சங்க செயலாளர் 
மா.பிரம்மநாயகம் ஆகிய�ோர் 
சென்னை தெற்கு ரயில்வே 
அலுவலகத்தில், தெற்கு ரயில்வே 
கூடுதல் ப�ொதுமேலாளர் கவுசல் 
கிஷ�ோரை நேற்று நேரில் சந்தித்து  
அளித்த மனு விவரம்:

துறைமுக நகரமான தூத்துக் 
குடிக்கு ப�ோதிய ரயில் வசதி 
இல்லை. சென்னை மற்றும் மைசூர் 
ஆகிய இரு ரயில்களை தவிர நீண்ட 
தூர ரயில்கள் ஏதும் இல்லை. 
தூத்துக்குடிக்கு கூடுதல் ரயில் வசதி 
கேட்டு கடந்த 10  ஆண்டுகளாக 

மனு க�ொடுத்து வருகிற�ோம். 
ஆனால், எந்த பலனும் இல்லை.

பாலக்காடு- திருநெல்வேலி 
பாலருவி ரயிலை தூத்துக்குடி வரை 
நீட்டிப்பு செய்ய ரயில்வே வாரியம் 
ஒப்புதல் அளித்து, அந்த ரயிலுக் 
கான புதிய எண் மற்றும் கால 
அட்டவணை வெளியிட்ட பிறகும் 
இதுவரை இயக்கப்படவில்லை. 
அதுப�ோல தூத்துக்குடி- மேட்டுப் 
பாளையம் இடையே வாரத்தில் 
மூன்று நாள் ரயில் இயக்க ரயில்வே 
வாரியம் ஒப்புதல் அளித்தும் இது 
வரை இயக்கப்படவில்லை. இந்த 
இரு ரயில்களையும் உடனடியாக 
இயக்க வேண்டும்.

தூத்துக்குடி- சென்னை முத்து 
நகர் விரைவு ரயில் தினமும் காலை 
7 மணிக்கு முன்பாக சென்னை 
சென்று சேரும் வகையில் 
நடவடிக்கை எடுக்க வேண்டும் என 
த�ொடர்ந்து க�ோரிக்கை விடுத்து 
வருகிற�ோம். 

ஆனால், ரயில்வே நிர்வாகம் 
இந்த விஷயத்தில் மாற்றாந்தாய் 
மனப்பான்மையுடன் நடந்து 
க�ொள்கிறது.

திருச்சி- காரைக்குடி- விருதுநகர் 
ரயிலை தூத்துக்குடி வரை நீட்டித்து 
திருச்சி- தூத்துக்குடி விரைவு 
ரயில் என்ற பெயரில் இயக்க நட 
வடிக்கை எடுக்க வேண்டும். இதன் 

மூலம் தூத்துக்குடி பயணிகள் 
திருநெல்வேலி- சென்னை வந்தே 
பாரத் ரயிலை விருந்துநகர் சந்திப் 
பில் பிடிக்க வசதியாக இருக்கும்.

தூத்துக்குடி- மைசூர்- தூத்துக் 

குடி விரைவு ரயில் தினமும் 
காலை 9.30 மணிக்கு முன்பாக 
தூத்துக்குடி வந்து சேரும் 
வகையிலும், மாலை 5.30 மணிக்கு 
தூத்துக்குடியில் இருந்து கிளம்பி 
செல்லும் வகையிலும் நேரத்தை 
மாற்றி அமைக்க வேண்டும்.

தூத்துக்குடியில் இருந்து 
காலை 9.30 மணிக்கு புறப்பட்டு, 
மாலை 6.20-க்கு திரும்பி வரும் 
வகையில் தூத்துக்குடி- மதுரை 
இடையே இன்டர் சிட்டி ரயில் 
இயக்க வேண்டும். பயணிகள் 
கூட்ட நெரிசலை தவிர்க்க 
சென்னைக்கு கூடுதலாக ஒரு 
விரைவு ரயில் இயக்க வேண்டும்.

சென்னை எழும்பூர்- க�ொல்லம் 
அனந்தபுரி விரைவு ரயிலுக்கு 
கடம்பூர் ரயில் நிலையத்தில் 
நிறுத்தம் வழங்க வேண்டும். 
மணியாச்சி சந்திப்பில் புறவழி 
ரயில் வழித்தடம் அமைக்க 
வேண்டும். அனைத்து ரயில்களுக் 
கும் தூத்துக்குடி மேலூர் ரயில் 
நிலையத்தில் நிறுத்தம் வழங்க 
வேண்டும் என மனுவில் தெரி 
விக்கப்பட்டுள்ளது.

ÏÏ சென்னையில் தெற்கு ரயில்வே கூடுதல் ப�ொதுமேலாளர் கவுசல் 
கிஷ�ோரை தூத்துக்குடி இந்திய த�ொழில் வர்த்தக சங்க தலைவர்  
டி.ஆர்.க�ோடீஸ்வரன், தூத்துக்குடி மாவட்ட பயணிகள் நலச்சங்க 
செயலாளர் மா.பிரம்மநாயகம் ஆகிய�ோர் சந்தித்து மனு அளித்தனர்.

தூத்துக்குடி அருகே

இலங்கைக்கு கடத்த முயன்ற  
ரூ.30 லட்சம் பீடி இலை பறிமுதல்
zzக�ோவில்பட்டி

தூத்துக்குடி அருகே இலங்கைக்கு 
கடத்த முயன்ற ரூ.30 லட்சம் 
மதிப்பிலான பீடி இலைகள் பறிமுதல் 
செய்யப்பட்டது.

தூத்துக்குடி மாவட்ட கியூ பிரிவு 
காவல் ஆய்வாளர் விஜய அனிதா 
தலைமையில் உதவி ஆய்வாளர் 
ஜீவமணி தர்மராஜ் மற்றும் ப�ோலீ 
ஸார் தூத்துக்குடி பகுதியில் 
அதிகாலை 12.15 மணியளவில் 
ர�ோந்து பணியில் ஈடுபட்டிருந்தனர். 
அப்போது தூத்துக்குடி அருகே 
தருவைகுளம் கடற்கரைக்கு செல்லும் 
உப்பள பாதையில் வந்த  சரக்கு வேனை 
ப�ோ   லீ ஸ ா ர் 
மறித்து ச�ோதனை 

செய்தனர்.
அந்த வேனில் பீடி இலை மூட்டை 

கள் இருந்தன. 
வேனில் இருந்தவர்கள் தப்பி ஓடி 

விட்டனர். பீடி இலை மூட்டைகளை  
படகு மூலம் இலங்கைக்கு கடத்த 
திட்டமிட்டிருந்தது தெரியவந்தது. 
வேனில் இருந்த  தலா 30 கில�ோ எடை 
க�ொண்ட 62 மூட்டைகளில் இருந்த 
ரூ.30 லட்சம் மதிப்புள்ள 1,860  கில�ோ 
பீடி இலைகள் மற்றும்  சரக்கு வேனை 
ப�ோலீஸார் பறிமுதல் செய்தனர். 

இது த�ொடர்பாக கியூ பிரிவு 
ப�ோலீஸார் த�ொடர்ந்து விசாரணை 
நடத்தி வருகின்றனர்.

வருஷாபிஷேக விழாவை முன்னிட்டு

வைகுண்டம் கள்ளபிரான் க�ோயிலில் கருட சேவை
zzதூத்துக்குடி

தூத்துக்குடி மாவட்டம் வைகுண்டம் 
கள்ளபிரான் க�ோயிலில் வருஷா 
பிஷேகத்தை  முன்னிட்டு கருட 
சேவை நடைபெற்றது.

நவ திருப்பதி க�ோயில்களில் முத 
லாவது க�ோயிலான வைகுண்டம் 
கள்ளபிரான் க�ோயிலில் ஒவ்வொரு 
ஆண்டும் கும்பாபிஷேகம் நடைபெற்ற 
வைகாசி மாதம் திருவ�ோணம் நட்சத் 
திர நாளன்று வருஷாபிஷேகம் 
நடைபெறுவது வழக்கம்.

அதன்படி நேற்று முன்தினம் 
வருஷாபிஷேகம் நடைபெற்றது. 
இதனை முன்னிட்டு காலை 7 மணிக்கு 
விஸ்வரூபம்,  8 மணிக்கு கும்பம் 
வைத்து ஹ�ோமம் நடைபெற்றது. 
காலை 9.30 மணிக்கு பூர்ணாஹுதி, 
10.30 மணிக்கு சிறப்பு திருமஞ்சனம், 
11 மணிக்கு தீபாராதனை, நாலாயிர 
திவ்ய பிரபந்த சேவை, 12 மணிக்கு 
சாற்று முறையை  த�ொடர்ந்து பக்தர் 
களுக்கு தீர்த்தம், சடாரி, பிரசாதம் 
வழங்கப்பட்டது.

மாலை 5 மணிக்கு சாயரட்சைக்கு 
பின்னர் 6.30 மணிக்கு சுவாமி கள்ள 

பிரான் வாகன குறட்டுக்கு எழுந்தரு 
ளினார். இரவு 8.30 மணிக்கு கருட 
வாகனத்தில் சுவாமியை எழுந்தருளச் 
செய்து வீதி உலா நடைபெற்றது. 

நிகழ்ச்சியில்  ஸ்தலத்தார்கள் 
ராஜப்பா வெங்கடாச்சாரி, சீனிவாசன், 
தேவராஜன், நிர்வாக அதிகாரி 
க�ோவல மணிகண்டன், தக்கார் 

அருணாதேவி  மற்றும்  திரளான 
பக்தர்கள் கலந்து க�ொண்டனர்.

ÏÏ வைகுண்டம் கள்ளபிரான் க�ோயிலில் வருஷாபிஷேகத்தை  முன்னிட்டு 
கருடசேவை நடைபெற்றது.

முன்னாள் படைவீரர்களை சார்ந்தோர்  
சான்று பெற விண்ணப்பிக்கலாம்
zzதூத்துக்குடி

தூத்துக்குடி மாவட்ட ஆட்சியர் க�ோ.லட்சுமிபதி 
வெளியிட்டுள்ள செய்திக் குறிப்பு: தூத்துக்குடி 
மாவட்டத்தைச் சேர்ந்த முன்னாள் படைவீரர்கள் மற்றும் 
அவரை சார்ந்தோர்களுக்கு கல்வி நிலையங்களில் 
விண்ணப்பித்து பயன்பெற, சார்ந்தோர் சான்றை முன்னாள் 
படைவீரர் அலுவலகத்தை நேரில் அணுகி பெறலாம்.  

மேலும், முன்னாள் படைவீரர் நலத்துறை இணையதள 
முகவரியில் exwel.tn.gov.in விண்ணப்பித்தும் சான்று 
பெறலாம். இதற்கு முந்தைய கல்வி ஆண்டுகளில் 
வழங்கப்பட்ட சான்றோர் சான்றிதழை, நடப்பு கல்வி 
ஆண்டுக்கு பயன்படுத்தக் கூடாது.   

கல்விக் கடன் வட்டி மானியம், மத்திய அரசு 
மற்றும் மாநில அரசால் வழங்கப்படும் கல்வி 
உதவித்தொகை பெறுவது த�ொடர்பான விளக்க கையேடு 
பெற்றுக்கொள்ளலாம். மேலும் விவரங்களுக்கு தூத்துக்குடி 
முன்னாள் படைவீரர் நலன் உதவி இயக்குநரை நேரில் 
த�ொடர்பு க�ொள்ளலாம் என தெரிவிக்கப்பட்டுள்ளது.

புகையிலை ப�ொருட்கள் விற்றவர் கைது
zzக�ோவில்பட்டி

கயத்தாறு காவல் நிலைய உதவி ஆய்வாளர் 
தமிழ்ச்செல்வன் தலைமையில் ப�ோலீஸார் நேற்று முன்தினம் 
வாகனச் ச�ோதனையில் ஈடுபட்டனர். அப்போது 5 சாக்கு 
பையுடன் ம�ோட்டார் சைக்கிளில் வந்தவரை நிறுத்தி 
ச�ோதனையிட்டனர்.   சாக்கு பையில் தடை செய்யப்பட்ட 
புகையிலை ப�ொருட்கள் இருந்தது தெரியவந்தது.

விசாரணையில் அவர் வடக்கு இலந்தைகுளம் நடுத் 
தெருவைச் சேர்ந்த சுப்புராஜ் (47) என்பதும், புகையிலை 
ப�ொருட்களை விற்பனைக்கு க�ொண்டு செல்வதும் 
தெரியவந்தது. இதுகுறித்து ப�ோலீஸார் வழக்குப் பதிந்து, 
சுப்புராஜை கைது செய்து அவரிடமிருந்த சுமார் ரூ.1 
லட்சம் மதிப்பிலான புகையிலை ப�ொருட்கள், ம�ோட்டார் 
சைக்கிளை பறிமுதல் செய்தனர்.

குமரி மலைய�ோரங்களில் மழை  
பேச்சிப்பாறை அணையில் மீண்டும் தண்ணீர் திறப்பு
zzநாகர்கோவில்

குமரி மாவட்டத்தில் மலை ய�ோரங்களில் மழை பெய்து 
வருவதை த�ொடர்ந்து பேச்சிப் பாறை அணையில் இருந்து 
மீண்டும் 535 கனஅடி தண்ணீர் திறக்கப்பட்டது.

கன்னியாகுமரி மாவட்டத்தில் 10 நாட்களுக்கு மேலாக 
கனமழை பெய்து வந்த நிலையில், இரு நாட்களாக மழை 
நின்று வெயில் அடித்தது. அதே நேரம் நேற்று முன்தினம் 
மாலையில் இருந்து மலைய�ோரப் பகுதிகளில் மழை 
பெய்தது. அதிகபட்சமாக முள்ளங்கினாவிளையில் 43 மிமீ., 
மழை பெய்தது. பாலம�ோரில், மாம்பழத்துறையாறில் தலா 15 
மிமீ. மழை பதிவானது.

மலைய�ோரங்களில் பெய்து வரும் மழையை த�ொடர்ந்து 
பேச்சிப்பாறை அணையில் இருந்து தண்ணீர் திறந்து 
விடப்பட்டது. அணையின் நீர்மட்டம் 45.44 அடியாக உள்ள 
நிலையில், உள்வரத்தாக 589 கனஅடி தண்ணீர் வருகிறது. 
அணையில் இருந்து 535 கனஅடி தண்ணீர் வெளியேறி 
வருகிறது. 

நாகர்கோவில் நகருக்கு குடிநீர் வழங்கும் முக்கடல் 
அணையின் நீர்மட்டம் 14 அடியாக உயர்ந்துள்ளது. 
பெருஞ்சாாணி அணை நீர்மட்டம் 60 அடியாக உள்ளது. 
நேற்றும் மாவட்டம் முழுவதும் விட்டு விட்டு மழை பெய்தது.

சூரங்குடி விபத்தில் மேலும் ஒருவர் மரணம்
zzக�ோவில்பட்டி 

ராமநாதபுரம் மாவட்டம் தங்கச்சிமடத்தை சேர்ந்த ரெங்கன் 
மகன் சிலம்பரசன் (35). இவர் குடும்பத்துடன் ஊர் ஊராக 
சென்று டிரை சைக்கிளில் பழைய பேப்பர், அட்டை மற்றும் 
பிளஸ்டிக் பாட்டில்கள் சேகரித்து அதனை தூத்துக்குடியில் 
உள்ள கடைகளில் விற்பனை செய்து வந்தார். 

இந்நிலையில் சிலம்பரசன் அவரது மனைவி தங்கம்மாள் 
(35),  உறவினர் ஆறுமுகம் மனைவி மாரியம்மாள் (60), 
முருகன் மகன் சதீஷ் (7) ஆகிய�ோர் கடந்த 26-ம் தேதி 
காலை சூரங்குடி அருகே உள்ள கீழ சண்முகபுரம் 
கிராமத்தில் பழைய பேப்பர், பிளாஸ்டிக் பாட்டில்கள் மற்றும் 
அட்டைகளை சேகரித்து க�ொண்டு  கிழக்கு கடற்கரை 
சாலையை கடந்துள்ளனர்.

அப்போது அந்தவழியாக வந்த கார், சிலம்பரசன் ஓட்டி 
வந்த டிரைசைக்கிளில் ம�ோதி விபத்துக்குள்ளானது. இதில் 
தங்கம்மாள், சதீஷ், மாரியம்மாள் ஆகிய மூவரும் சம்பவ 
இடத்திலேயே இறந்தனர். சிலம்பரசன் மற்றும் காரில் 
வந்த 3 பேர் பலத்த காயமடைந்து, தூத்துக்குடி அரசு 
மருத்துவமனையில் அனுமதிக்கப்பட்டனர்.  இந்நிலையில் 
மருத்துவமனையில் சிகிச்சை பெற்று வந்த சிலம்பரசன் 
நேற்று உயிரிழந்தார்.  இது குறித்து சூரங்குடி ப�ோலீஸார் 
விசாரணை நடத்தி வருகின்றனர்.

